
PROJEKTI I REFORMËS SË NDIHMËS SOCIALE NË KOSOVË
[bookmark: _Toc23421900][bookmark: _Toc78356707]1.1 Përshkrimi i projektit
Banka Botërore synon që ta përkrahë Qeverinë e Kosovës në forcimin e sistemit të saj të mbrojtjes sociale përmes Projektit të Reformës së Ndihmës Sociale të Kosovës (KSAR). Projekti synon që ta përmirësojë performancën e Skemës së Ndihmës Sociale të Qeverisë (SNS) si hapi i parë në një reformë më të gjerë të shpenzimeve të qeverisë për mbrojtjen sociale dhe t’i përmirësojë sistemet e ofrimit të mbrojtjes sociale, të cilat gjithashtu shërbejnë si blloqe ndërtimi për reformën më të gjerë sistemit të mbrojtjes sociale të Kosovës dhe si një përgjigje më efektive ndaj krizave të ardhshme. Projekti do ta përkrahë edhe reformën e SNS nga Qeveria përmes miratimit dhe shpalosjes së Ligjit të ri për SNS.
[bookmark: _GoBack]Për t’i arritur këto objektiva, Projekti është strukturuar në tre komponentë: a) forcimi i sistemeve të ofrimit të mbrojtjes sociale; b) përmirësimi i performancës së SNS dhe rritja e kapaciteteve menaxhuese, angazhimi i hisedarëve dhe strategjia e komunikimit.
Objektivi Zhvillimor i Projektit është përmirësimi i efektivitetit të rrjetit të sigurisë sociale të Kosovës. 
Projekti është planifikuar të implementohet përmes tre komponentëve të organizuar në nën-komponentë të cilët janë të ndërlidhur dhe kontribuojnë në arritjen e OZHP-së. 
Komponenti 1. Forcimi i sistemeve për ofrimin e mbrojtjes sociale
Ky komponent do të përfshijë (i) një grup investimesh në sistemet bërthamë të ofrimit, të cilat do ta përmirësojnë performancën e SNS dhe sistemin e mbrojtjes sociale më gjerësisht; dhe (ii) resurset për ta përkrahur synimin e Qeverisë në promovimin e aktivizimit të përfituesve të SNS në tregun e punës. Secili prej tyre përshkruhet më poshtë:  
Nën-komponenti 1.1: Sistemet e ofrimit të mbrojtjes sociale japin financim investimesh për: 
Zhvillimi i Sistemit të Menaxhimit të Regjistrit Social (SMRS), që është një pjesë bërthamë e reformës së SNS dhe themel për çdo reformë të sistemit më të gjerë të mbrojtjes sociale. SMRS do të jetë një databazë që përmban informata në lidhje me statusin socio-ekonomik të individëve, familjeve dhe/ose amvisërive që do të përdoren nga SNS dhe programet tjera të ndihmës sociale dhe pensioneve, si Skema e Sigurimeve Shëndetësore dhe Sociale (SSHS) dhe subvencionet e energjisë. SMRS do të përmbajë edhe mjetet e dizajnuara për ta mundësuar vlerësimin e statusit socio-ekonomik (testi i ardhurave (MT) dhe Testi indirekt i të ardhurave (PMT) që së bashku përbëjnë testin e ri të varfërisë), dhe informatat nga ministritë në lidhje me programet sociale nga të cilat përfitojnë amvisëritë. Në këtë mënyrë, SMRS ia mundëson Qeverisë që të sheh se cilat amvisëri po marrin asistencë sociale, duke krijuar transparencë brenda sektorit si dhe bazën e provave për reformat e mëtejshme të ndihmës sociale dhe pensioneve. Zhvillimi i SMRS do të bazohet në përvojën e fituar përmes sistemit ekzistues të informacionit SNS, sistemit të informimit të ndërtuar për Masën 15 dhe pilot-Skemës së Sigurimeve Shëndetësore e Sociale, dhe do ta përfshijë ndërtimin e databazës, hartimin e rregulloreve të nevojshme, procedurat operacionale dhe ndërtimin e kapaciteteve për Qendrat për Punë Sociale (QPS) për sa i përket trajnimit dhe pajisjeve për ta siguruar përdorimin sistemin siç është menduar.
Këto investime në SMRS do të komplementohen me transformimin e Sistemit të Menaxhimit të Informatave SNS (SMI) në Sistemin e integruar Informativ të Mirëqenies Sociale (SIMS). SIMS do të jetë një sistem që siguron vegla të harmonizuara për administrimin e zinxhirit plotësisht të integruar të ofrimit të mbrojtjes sociale (puna në terren-vlerësim-regjistrim-ofrim-mbikëqyrje) për të gjitha beneficionet në të holla jo-kontribuuese5. Sistemi do t’i përkrahë proceset e biznesit në zinxhirin e ofrimit të mbrojtjes sociale për beneficionet ekzistuese në të holla dhe mund të konfigurohet lehtësisht për t’i përkrahur beneficionet e ardhshme. SIMS do të ndërtohet përmes përditësimit dhe përgjithësimit të SMI të SNS dhe do të jetë në gjendje t’i përkrahë skemat e beneficioneve në të holla jo-kontribuuese. Administrimi i programeve të mëposhtme do të transferohet fillimisht te SIMS: SNS, përjashtimet nga SSHS, Beneficionet për fëmijë dhe Aftësinë e Kufizuar.  
Kjo do të përkrahet nga përmirësimi i kapacitetit të Ministrisë dhe QPS-ve për ta shfrytëzuar SMRS dhe SIMS. Implementimi i SMRS dhe SIMS ka nevojë për ndryshimin e mjedisit ligjor, ndryshimet në përgjegjësitë institucionale, ndërtimin e kapaciteteve dhe infrastrukturën më të fortë të TI dhe modelin e qeverisjes së TI. Projekti do ta përkrahë: (i) Zhvillimi i bazave ligjore për futjen e SMRS dhe SIMS; (ii) Zhvillimi i procedurave dhe udhëzuesve/rregulloreve për administrimin e reformave të beneficioneve në të holla; (iii) Riorganizimi i Qendrave për Punë Sociale për futjen në funksion të agjentit social përgjegjës për MT dhe PMT; (iv) Rritja e kapacitetit të punonjësve social (përshkrimi i punës, kualifikimet) për ta mundësuar përdorimin e SMRS, SIMS dhe menaxhimin e lëndëve me fokus tek klienti; (v) Përmirësimi i infrastrukturës teknike (informatika dhe komunikimi) i QPS-ve për përdorim të SIMS dhe SMRS; (vi) Rritja e kapacitetit të Ministrisë së Financave, Punës dhe Transfertave (MFPT) për ta menaxhuar SMRS, SIMS dhe analitikën dhe standardizimin e të dhënave (funksioni i reformuar i TI, përshkrimet e punës, standardet e shërbimit, procedurat, manualet e operacioneve, zhvillimi i shkathtësive, infrastruktura teknike); dhe (vii) Futja në funksion e vlerësimit të performancës së orientuar më shumë drejt epilogut dhe vlerësimit të ndikimit. 
Modernizimi i sistemeve të ofrimit të SNS me fokus të propozuar posaçërisht në futjen në funksion të sistemeve digjitale të pagesave për SNS dhe beneficionet sociale në përgjithësi. Pagesat digjitale janë treguar se rrisin përfshirjen financiare në mesin e përfituesve, promovojnë kursime dhe reduktojnë hapësirën për gabime, mashtrime dhe korrupsion. Banka Qendrore zotohet që ta promovojë përfshirjen financiare në Kosovë dhe, për këtë qëllim, ky aktivitet do të kontribuojë në drejtim të objektivit të saj. Në koordinim të ngushtë me Bankën Qendrore dhe duke u bazuar në analizat e kryera nga Praktika Globale e Financave, Konkurrencës dhe Inovacionit të Bankës Botërore, ky komponent do të (i) vlerësojë opsionet për pagesa digjitale që janë të përshtatshme për popullatën e synuar të SNS, duke përfshirë një rishikim të pikave të hyrjes; (ii) përkrahë rishikimin e rregullores SNS dhe rregulloreve të tjera, sipas nevojës; (iii) financojë implementimin e strategjisë për ta përvetësuar përdorimin e solucionet të zgjedhur teknologjik; dhe (iv) përgatitë ose adaptojë materialet për të promovuar njohuritë financiare, me vëmendje të veçantë tek romët, ashkalinjtë dhe egjiptianët (RAE), duke pasur parasysh raportet e mungesës së dokumenteve të identifikimit, si dhe shkallëve të larta të analfabetizmit, që mund të krijojnë pengesa në hyrjen në sistemin financiar për këtë popullatë.  
Përmirësimi i punës në terren, komunikimit dhe profilizimit. Ky komponent do ta përkrahë edhe modernizimin e proceseve të komunikimit, punës në terren dhe regjistrimit për ta mundësuar, p.sh. aplikimin online në SNS. Do ta përkrahë edhe një strategji komunikimi dhe aktivitetet e angazhimit të qytetarëve për të siguruar se familjet e varfra, dhe posaçërisht popullata RAE, kanë njohuri të plota për reformën e SNS, janë të vetëdijshëm për të drejtat dhe detyrimet e tyre dhe mund t’i japin përshtypjet e tyre lidhur me reformën. Kjo do ta përfshijë shpërndarjen e gjerë të informatave në lidhje me rregullat dhe procedurat e reja për aplikimin për hyrje në regjistrin e propozuar social para dhe gjatë implementimit mbarështetëror të reformës SNS. Ky nën-komponent do të jep përkrahje edhe për rafinimin dhe forcimin e mëtejshëm të përkrahjes së ofruar përmes QPS-ve për përfituesit që aplikojnë dhe regjistrohen në SNS, p.sh. duke përmirësuar profilizimin e nevojave të përfituesve dhe brishtësive, dhe lidhjet me Zyrat e Punësimit (shih nën-komponent më poshtë).  
Nën-komponenti 1.2: Përkrahja e aktivizimi i përfituesve të SNS 
Ky komponent synon forcimin e koordinimit brenda QPS-ve dhe ndërmjet QPS-ve dhe Zyrave të Punësimit të Agjencisë së Punësimit të Republikës së Kosovës (APRK) për ta përkrahur aktivizimin e përfituesve të SNS në trajnime të përshtatshme dhe programe tjera aktive të tregut të punës (PATP), duke përkrahur kështu gradimin jashtë SNS. Duke pasur parasysh agjendën ambicioze të Qeverisë në drejtim të promovimit të punësimit dhe aktivizimit, është propozuar që objektivat e hollësishme dhe aktivitetet nën këtë nën-komponent të hartohen pas miratimit të Projektit. 
Komponenti 2: Përmirësimi i performancës së SNS  
Ky komponent do të (i) financojë në mënyrë retroaktive rritjen e beneficioneve të SNS në përgjigje të pandemisë COVID-19, duke përmirësuar kështu reagimin e SNS ndaj tronditjeve; (ii) përkrahë Qeverinë në futjen e kritereve të pranueshmërisë për SNS të cilat përzgjedhin përfituesit vetëm në bazë të varfërisë (domethënë eliminimi i kritereve kategorike); dhe (iii) financojë dorëzimin e transferimeve të parave tek përfituesit e zgjedhur dhe që paguhen në përputhje me ligjin e ri të SNS, pasi të miratohet nga Parlamenti.
Nën-komponenti 2.1: Reagimi ndaj COVID-19 përmes SNS 
Ky nën-komponent do të sigurojë financim retroaktiv për ta rimbursuar Qeverinë për koston e dhënies së përkrahjes shtesë për përfituesit e SNS në 2021 si ndihmë për përballim të efekteve të vazhdueshme negative ekonomike të pandemisë COVID-19. Ky financim retroaktiv do ta rimbursojë Qeverinë për koston e pagesave që janë bërë duke ndjekur procedurat e vendosura për SNS, të cilat janë vlerësuar nga Banka Botërore si të përshtatshme. 
Nën-komponenti 2.2: Përkrahja e shpalosjes së kritereve të reja të pranueshmërisë për SNS.
Kjo nën-komponent do të sigurojë financim të investimeve për ta përkrahur Qeverinë në shpalosjen e një metode të re të shënjestrimit të varfërisë bazuar në testin e rishikuar të të ardhurave dhe PMT të ri. Ndërsa ky test i ri i varfërisë do të prezantohet së pari për përdorim nga SNS dhe Skema e Sigurimeve Shëndetësore e Sociale, parashikohet që, me kalimin e kohës, të shtrihet në programet tjera, duke u bërë kështu një komponent kyç brenda sistemit të mbrojtjes sociale të Kosovës. Pas paraqitjes së Ligjit të ri SNS, i cili është baza për reformën e Skemës, ky nën-komponent do ta përkrahë implementimin e testit të ri të varfërisë duke financuar transferimet e parave të gatshme për një zgjerim të përkohshëm të SNS për t’ia mundësuar Qeverisë shpalosjen e procedurave të reja për shënjestrimin e varfërisë. Një zgjerim i tillë i përkohshëm kërkohet sepse, me miratimin e procedurave të reja të shënjestrimit të varfërisë dhe pa një rritje të buxhetit, pritet që një pjesë e konsiderueshme e përfituesve ekzistues ta humbasin të drejtën e tyre për SNS ndërsa të tjerët do të fitojnë qasje.9 Për ta zbutur këtë reformë, është e rëndësishme që të vendoset një periudhë tranzicioni në të cilën amvisëritë të cilat e humbin të drejtën e SNS sipas instrumentit të ri të shënjestrimit mbeten në program për një periudhë prej të paktën gjashtë muaj para se të largohen. Për këtë arsye, mbulimi i SNS do të zgjerohet përkohësisht, ndërsa përfituesit aktualë vazhdojnë të pranojnë përkrahje dhe përfituesit e rinj shënjestrohen dhe regjistrohen. Vendosja e kësaj periudhe tranzicioni ia mundëson Qeverisë që ta rishikojë me kujdes dhe të mësojë nga prezantimi i testit të ri të varfërisë.
Nën-komponenti 2.3: Implementimi i ligjit të ri për SNS 
Ky nën-komponent do ta përkrahë Qeverinë për ta miratuar Ligjin e ri për SNS dhe t’i përmbushë objektivat e përcaktuara në këtë Ligj.  Aprovimi i Ligjit të ri të SNS, së paku, (i) përcakton kriteret e pranueshmërisë për SNS, të cilat do të bazohen vetëm në statusin e varfërisë së amvisëritë, duke hequr kriteret kategorike dhe çdo kriter shoqërues të daljes; (ii) formula e re e përfitimit; dhe (iii) baza për mundësimin e zgjerimit të programit në përgjigje të goditjeve.  Ky nën-komponent do të alokojë financime Qeverisë për të dhënë transferime parash për amvisëritë përfituese të cilat përzgjidhen, regjistrohen dhe paguhen në përputhje me rregullat e reja që do të përcaktohen në Ligjin SNS, pasi të aprovohet nga Parlamenti. 
Komponenti 3. Menaxhimi i projektit dhe ndërtimi i kapaciteteve, angazhimi i hisedarëve dhe strategjia e komunikimit 
Ky komponent synon që ta forcojë kapacitetin e MFPT për menaxhim të SNS dhe për t’i përmbushur kërkesat e menaxhimit financiar, prokurimit dhe kornizës mjedisore dhe sociale (KMS) të Bankës Botërore. Për këtë qëllim, komponenti do ta financojë një Njësi për Koordinim të Projektit, i cili do ta përfshijë Koordinatorin e Projektit, një ekspert të teknologjisë së informacionit (TI) për ta mbikëqyrur Sistemin e Menaxhimit të Informatave të Regjistrit Social (SRMIS) dhe, siç kërkohet, investime të tjera në TI, ekspert të menaxhimit financiar, eksperti i prokurimit, eksperti social, si dhe konsulentë të tjerë afatshkurtër, dhe kostot operative për MFPT që lidhen ekskluzivisht me implementimin e Projektit. Përmes përfshirjes në koordinimin dhe implementimin e projektit, projekti do ta forcojë kapacitetin e MFPT në planifikimin, monitorimin dhe vlerësimin, duke përfshirë financimin e një serie të propozuar të rishikimeve të procesit dhe anketimit të përfituesve. Parashikohet që ky komponent të përfshijë edhe trajnime të rregullta të punonjësve socialë në QPS dhe të asistojë QPS-të duke blerë pajisje, të tilla si pajisje zyre (përfshirë kompjuterët) dhe automjete siç konsiderohet e nevojshme për ta siguruar qëndrueshmërinë e reformës.
Përfitues i drejtpërdrejtë i Projektit KSAR është Ministria e Financave, Punës dhe Transfereve (MFPT) si Agjenci implementuese. Qendrat për Punë Sociale (QPS) dhe Agjencia e Punësimit me zyrat komunale të punësimit si përfituese përfundimtare janë hisedarët kyç për implementimin e Projektit, përfshirë entitetet komunale dhe komunitetet lokale. Grupet kyçe të cenueshme përfshijnë Përfituesit e SNS; personat që jetojnë nën kufirin e varfërisë; grupet e margjinalizuara dhe të pafavorizuara ekonomikisht; të papunët dhe të papunët afatgjatë; të moshuarit, personat me aftësi të kufizuara dhe sëmundje kronike; amvisëritë me kryefamiljarë të vetëm; gratë; njerëzit me shkrim-këndim të ulët; komunitetet RAE dhe pakicat tjera etnike që jetojnë në Kosovë.
Për shkak të natyrës së tij, ky Projekt do të kërkojë angazhim të fortë të komunitetit dhe të hisedarëve për aktivitetet e propozuara për ta siguruar suksesin dhe qëndrueshmërinë e tij. Projekti parashikon angazhimin e qytetarëve dhe hisedarëve që është konsideruar për fazën e planifikimit dhe gjatë gjithë implementimit për të dhënë inpute për nevojat e reformës së SNS. Projekti do ta mundësojë pjesëmarrjen dhe promovimin e përfshirjes, veçanërisht për grupet e cenueshme, dhe do të sigurojë plotësimin e konsideratave gjinore.

